
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ 	ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
Սույն Նախագծի ընդունումը պայմանավորված է Եվրասիական զարգացման բանկի  և Հայաստանի Հանրապետության  միջև 2022թ. մարտի 14 -ին կնքված Դրամաշնորհի համաձայնագրի շրջանակներում Հայաստանի Հանրապետության կողմից ստանձնած պարտավորությունների իրականացմամբ:

2. Ընթացիկ վիճակը 
2022թ. մարտի 14-ին Հայաստանի Հանրապետության և Եվրասիական զարգացման բանկի միջև կնքվել է «Աշխատանքի էլեկտրոնային բորսա» 518 հազար ԱՄՆ դոլարի դրամաշնորհի տրամադրման համաձայնագիրը: Հաշվի առնելով սոցիալական աջակցության և զբաղվածության ոլորտների հիմնախնդիրները լուծելու առաջնահերթությունը՝ Հայաստանի Հանրապետության աշխատանքի և սոցիալական հարցերի նախարարությունը ««Նորք» սոցիալական ծառայություննների տեխնոլոգիական և իրազեկման կենտրոն» հիմնադրամի հետ կնքել է լրացուցիչ համաձայնագիր՝ վերոնշյալ դրամաշնորհային ծրագիրն իրականացնելու նպատակով:
 Ծրագրի հիմնական խնդիրն է ՀՀ-ում գործատուների և աշխատանք փնտրող անձանց համար միասնական պետական առցանց հարթակ ստեղծելը, որը կինտեգրվի Եվրասիական տնտեսական միության (ԵԱՏՄ) տարածքում գործող նմանատիպ գործիքների հետ՝ նպաստելով միասնական աշխատաշուկայի ձևավորմանը։ 
Ծրագիրը բաղկացած է 4 բաղադրիչներից՝
Բաղադրիչ 1.	«Աշխատանքի էլեկտրոնային բորսա» հարթակի նախագծում, մշակում և ներդրում,
Բաղադրիչ 2.	Տեխնիկական միջոցներով ապահովում,
Բաղադրիչ 3.	«Աշխատանքի էլեկտրոնային բորսա» հարթակի մասին հասարակության իրազեկում,
Բաղադրիչ 4.	Ծրագրի կառավարում։
Ծրագրի Բաղադրիչ 2-ով նախատեսված աշխատանքները իրականացվել և ավարտվել են 2023թ. հոկտեմբերին, մինչդեռ Բաղադրիչ 1-ով նախատեսված աշխատանքները երկարաձգվել են հետևյալ պատճառներով՝
Ծրագրի հայտը մշակվել և ներկայացվել էր Եվրասիական զարգացման բանկին 2019թ. ավարտին, իսկ գրանտային միջոցները էֆեկտիվ են դարձել միայն 2022թ. հուլիսի 15-ից և այդ ընթացքում ծրագրային ապահովման ծառայությունների մատուցման ոլորտում բարձր գնաճ է արձանագրվել, ինչպես նաև Ծրագրի իրականացման ընթացքում դոլարի փոխարժեքը աննախադեպ նվազել է,
2023թ. հունվար-հուլիս ամիսներին ծրագրի գնման պլանին համապատասխան ԾԻԽ-ի կողմից մշակվել և Եվրասիական զարգացման բանկի կողմից հաստատվել են հարթակի մշակման համար ընկերության ընտրության մրցութային փաստաթղթերը, իրականացվել են մրցութային բոլոր գործընթացները, ներառյալ՝ տեխնիկական և ֆինանսական առաջարկների ներկայացումը և գնահատումը, որի արդյունքում մրցույթի միակ մասնակից ընկերության կողմից ներկայացված ֆինանսական առաջարկի բացման օրը (14.07.2023թ.) պարզվել է, որ ընկերությունը ներկայացրել է ծրագրի բյուջեով սահմանված գնից գրեթե 3 անգամ բարձր գին։ Հաշվի առնելով վերոգրյալը և հիմք ընդունելով Եվրասիական զարգացման բանկի ընթացակարգերով սահմանված պայմանները՝ մրցույթը չեղյալ է համարվել։ 04.08.2023թ. Եվրասիական զարգացման բանկի պատվիրակության կողմից ԾԻԽ կատարված այցի շրջանակներում որոշում է կայացվել փոխել «Աշխատանքի էլեկտրոնային բորսա» հարթակի նախագծման, մշակման և ներդրման գնման եղանակը՝ ընկերության ընտրությունից անցնելով անհատական խորհրդատուների ընտրության, որի համար 04.08.2023-24.10.2023թթ. ընկած ժամանակահատվածում ծրագրի իրականացման ուղեցույցով «Աշխատանքի էլեկտրոնային բորսա» հարթակի նախագծման, մշակման և ներդրման աշխատանքների համակարգման գործառույթը վերապահվել է ԾԻԽ-ին՝ ՀՀ ԱՍՀ նախարարի կողմից հաստատված հրամանով: ԾԻԽ-ի կողմից իրականացվել է հարթակի նախագծման, մշակման և ներդրման համար անհրաժեշտ նախագծային թիմում ներառվելիք մասնագետների ցանկի սահմանում (ԾԻԽ-ի կողմից ունեցած հարթակների մշակման երկարամյա փորձի հիման վրա անհրաժեշտ նախագծային թիմի կազմում պլանավորվել է ներառել նվազագույն քանակությամբ մասնագետների՝ հաշվի առնելով հարթակի նախագծման, մշակման և ներդրման համար արդեն մշակված տեխնիկական առաջադրանքում ներառված աշխատանքների ծավալը և ծրագրի բյուջեի սղությունը): Արդյունքում նախագծային թիմում ընդգրկվելիք մասնագետների պայմանագրերով նախատեսված վճարումները իրականացվելու են 1-ին կիսամյակում, որպեսզի ծրագրով նախատեսված բոլոր աշխատանքները ավարտվեն, և իրականացվի ծրագրի ֆինանսական աուդիտը մինչև ծրագրի փակման օրը՝ 30.06.2024թ.։
Զուգահեռաբար հաշվի առնելով այն հանգամանքը, որ ծրագրի Բաղադրիչ 3-ով՝ հարթակի մասին հասարակության իրազեկման վերաբերյալ նախատեսված աշխատանքների իրականացումը հնարավոր է միայն հարթակի մշակման աշխատանքներին (այսինքն՝ Բաղադրիչ 1-ին) զուգընթաց, ուստի՝ Բաղադրիչ 3-ով նախատեսված աշխատանքների իրականացումը ևս տեղափոխվել է 2024թ. 1-ին կիսամյակ։
Հիմք ընդունելով վերոգրյալը՝ դրամաշնորհի շրջանակներում վճարումներ իրականացնելու և Ծրագիրը համաձայնագրով նախատեսված ժամկետում (30.06.2024թ.) ավարտելու համար անհրաժեշտություն է առաջացել «Աշխատանքի էլեկտրոնային բորսա» ծրագրի 2024 թվականի համար նախատեսած բյուջեն, որը կազմում է 58 220.5 հազ. դրամ (դրամաշնորհային միջոցներ՝ 45 754.7 հազ. դրամ և համաֆինասավորում՝ 12 465.8 հազ. դրամ), ավելացնել 31, 297.0  հազ. դրամով, որից համաֆինանսավորում՝ 8, 677.0 հազ. դրամ, որը կտրամադրվի ՀՀ  աշխատանքի և սոցիալական հարցերի նախարարության ծրագրերի տնտեսված միջոցներից և դրամաշնորհային միջոցներ՝ 22 620.0 հազ. դրամ, որը դոլարային համարժեքով որպես դրամաշնորհային միջոց առկա է Ծրագրի արտարժութային հաշվին: Այսպիսով, 2024 թվականի Ծրագրի բյուջեի ընդհանուր գումարը կկազմի 89 517.5 հազ. դրամ, որից դրամաշնորհային միջոցներ՝ 68 374.7 հազ. դրամ և համաֆինասավորում՝ 21 142.8 հազ. դրամ:
[bookmark: _GoBack]Նախագծով առաջարկվում է Ծրագրի համաֆինանսավորման միջոցները՝ 8, 677.0 հազ. դրամը, հատկացնել Հայաստանի Հանրապետության 2024 թվականի պետական բյուջեով նախատեսված ՀՀ աշխատանքի և սոցիալական հարցերի նախարարությանը  հատկացված 1011 ծրագրի 12001 միջոցառման շրջանակներում տնտեսված միջոցների հաշվին: 
«1011. Անապահով սոցիալական խմբերին աջակցություն» ծրագրի «12001. Ընտանիքի կենսամակարդակի բարձրացմանն ուղղված նպաստներ միջոցառման պակասեցվող միջոցների գծով արդյունքային ցուցանիշները կնվազեցվի 22 նպաստ ստացող ընտանիքների թվով:

3. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
4. Նախագծի մշակման գործընթացում ներգրավված ինստիտուտները և անձինք 
	Նախագիծը մշակվել է Հայաստանի Հանրապետության աշխատանքի և սոցիալական հարցերի նախարարության կողմից: Հասարակությունը սույն որոշման նախագծմանը չի մասնակցել:
5. Ակնկալվող արդյունք
«Աշխատանքի էլեկտրոնային բորսա ծրագիր» դրամաշնորհի իրականացման ապահովում: ««Հայաստանի Հանրապետության 2024 թվականի պետական բյուջեի մասին» օրենքում փոփոխություններ և լրացումներ և Հայաստանի Հանրապետության կառավարության « Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» 28 դեկտեմբերի 2023 թվականի N 2323-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի եկամուտները կնվազեն 45,754.7 հազ. դրամ (նախագծով նախատեսվում է ՀՀ 2024թ.-ի պետական բյուջեի եկամուտների ճշգրտում՝ պաշտոնական դրամաշնորհների նվազեցում, նկատի ունենալով, որ դրամաշնորհային միջոցները արդեն իսկ ստացվել են նախորդ տարիների ընթացքում), իսկ ծախսերը կավելանան 22,620.0  հազար դրամով:

6. Հայաստանի Հանրապետության կառավարության «Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն
Հայաստանի Հանրապետության կառավարության «Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
7. Հայաստանի Հանրապետության կառավարության «Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ պետական բյուջեում ծախսերի և եկամուտների  ավելացում կամ նվազեցում

Հայաստանի Հանրապետության կառավարության «Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ պետական բյուջեում եկամուտները կնվազեն 45,754.7 հազ. դրամ, իսկ ծախսերը կավելանան 22,620.0  հազար դրամով:

8. Հայաստանի Հանրապետության կառավարության «Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» որոշման նախագծի կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Հայաստանի Հանրապետության կառավարության ծրագրի 6-րդ գլխի՝  Ինստիտուցիոնալ զարգացում, 6.2 բաժնի՝  պետության կողմից հանրությանը մատուցվող ծառայություններ, ՀՀ-ում գործատուների և աշխատանք փնտրող անձանց համար միասնական պետական առցանց հարթակի ստեղծումն է։



